ԱՄՓՈՓԱԹԵՐԹ
«ԲԱՐՁՐԱԳՈՒՅՆ ԿՐԹՈՒԹՅԱՆ ՄԱՍՆԱԳԻՏՈՒԹՅՈՒՆՆԵՐԻ ԵՎ ԴՐԱՆՑ ԴԱՍԻՉՆԵՐԻ (ՆԵՐԱՌՅԱԼ ԿԱՐԳԱՎՈՐՎՈՂ ՄԱՍՆԱԳԻՏՈՒԹՅՈՒՆՆԵՐԻ ՎԵՐԱԲԵՐՅԱԼ ՀԱՏՈՒԿ ՆՇՈՒՄԸ), 
ԴՐԱՆՑ ՀԱՄԱՊԱՏԱՍԽԱՆ ՏՐՎՈՂ ՈՐԱԿԱՎՈՐՈՒՄՆԵՐԻ ՑԱՆԿԸ ԵՎ ԴՐԱՆՑ ՈՒՍՈՒՑՄԱՆ ՁԵՎԵՐԸ ՀԱՍՏԱՏԵԼՈՒ ՄԱՍԻՆ»
   ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. Ֆինանսների նախարարություն
	12.03.2026 թ.

	
	N 01/11-1/6225-2026

	Նախագծի վերաբերյալ դիտողություն և առաջարկություն չունի։
	

	1. Բարձր տեխնոլոգիական արդյունաբերության նախարարություն
	13.03.2026 թ.

	
	N 01/15/1786-2026

	Ուսումնասիրելով «Բարձրագույն կրթության մասնագիտությունների, դրանց դասիչների, (ներառյալ կարգավորվող մասնագիտությունների վերաբերյալ հատուկ նշումը) և դրանց համապատասխան տրվող որակավորումների և համապատասխանության ցանկերը հաստատելու մասին» Հայաստանի Հանրապետության կառավարության որոշման նախագծի (այսուհետ Նախագիծ) փաթեթը՝ հայտնում եմ հետևյալը․
1. Նախագծի 1-ին կետով հաստատված Հավելված 1-ում «**» նշումով առանձնացված մասնագիտությունները պետք է հղում ունենան համապատասխան իրավական ակտերին, որոնք սահմանում են դրանց հետավարտական պահանջները, որպեսզի բացառվի իրավական անորոշությունը լիցենզավորման փուլում։
1. Նախագծի 2-րդ կետով սահմանված Հավելվածներ 2-ում և 3-ում առկա «կախված բնույթից» կամ «պետք է բաժանվի ըստ ուղղությունների» ձևակերպումները  պահանջում են օբյեկտիվ չափանիշների սահմանում՝ սուբյեկտիվ մեկնաբանությունները կանխելու և դասակարգման միասնական կիրառումը ապահովելու համար։











1. Նախագիծը պետք է նաև պարունակի անցումային դրույթներ, որոնք կգործեն 4‑րդ կետում նշված ուժը կորցրած ճանաչված որոշումից հետո՝ մինչ նոր ցանկն ուժի մեջ մտնելը։ 
	
1. Ընդունվել է մասնակի.
Նախագծում առայժմ միայն բժշկական մասնագիտություններն են կարգավորվող նշումով,և հետավարտական պահանջներ պարունակող իրավական ակտերին հղումներ դրանում չեն արտացոլվի, սակայն հետագայում կամ դիպլոմների վարման կարգում կամ առանձին  ուղեցույցում կներառվեն համապատասխան իրավական ակտերին հղումները, որոնք սահմանում են դրանց հետավարտական պահանջներ,     հաշվի առնելով, նաև որ կարգավորվող մասնագիտությունների շարքը նախատեսվում է ընդլայնել (մասնագիտական լայն քննարկումներից հետո): 
2. Ընդունվել է․ 
Նախագծից հանվել են համապատասխանությանն առնչվող Հավելվածները, սահմանվել է նոր կարգավորում, ըստ որի համապատասխա-նությունը պիտի իրականացվի Կրթության, գիտության, մշակույթի և սպորտի նախարարի հրամանով: Առաջարկությունը հաշվի կառնվի հետագայում համապատասխանության գործընթացն իրականացնելիս:
3. Ընդունվել է մասնակի․ Նախատեսված է, որ նոր ցանկի համաձայն ընդունելությունը կազմակերպվում է 2027-2028 ուսումնական տարվանից, իսկ ուժը կորցրած որոշմամբ սահմանված ցանկով միայն կշարունակվեն արդեն մեկնարկված կրթական ծրագրերը ներառյալ 2026-2027 ուսումնական տարին ընդունվածների պարագայում։ 

	1. Տարածքային կառավարման և ենթակառուցվածքների նախարարություն
	11.03.2026 թ.

	
	N ԴԽ/15.2/9279-2026

	«Բարձրագույն կրթության մասնագիտությունների, դրանց դասիչների (ներառյալ կարգավորվող մասնագիտությունների վերաբերյալ հատուկ նշումը) և դրանց համապատասխան տրվող որակավորումների և համապատասխանության ցանկերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ նաև Նախագիծ) վերաբերյալ հայտնում ենք, որ Նախագծի 1-ին և 2-րդ կետերում «դրանց որակավորումների[ն]» բառերն անհրաժեշտ է համապատասխանեցնել Նախագծի վերնագրում և լիազորող նորմում կիրառված ձևակերպմանը («դրանց համապատասխան տրվող որակավորումներ»)։ 
	1. Ընդունվել է


	1. Էկոնոմիկայի նախարարություն
	02.03.2026 թ.

	
	N 01/5579-2026

	Նախագծի հավելված 1-ում «0811 Ագրոնոմիա և անասնաբուծություն» մասնագիտության փոփոխումը «0811 Գյուղատնտեսական մշակաբույսերի արտադրություն և անասնապահություն» մասնագիտությամբ և առանձին «0812 Բուսաբուծություն» մասնագիտության առանձնացումը նպատակահարմար չենք համարում․ առաջարկում ենք թողնել Կառավարության 2014 թվականի հոկտեմբերի 23-ի N 1191-Ն որոշմամբ նախատեսված տարբերակը, որտեղ հստակ առանձնացված է և՛ ագրոնոմիան, և՛ անասնաբուծությունը։
	1. Ընդունվել է


	Հասկանալի չէ, թե որ մասնագիտության մեջ է ներառվելու Նախագծի հավելված 2-ում սահմանվող «071602.00.6 Գյուղատնտեսական արտադրության մեքենայացում, մեքենաներ և սարքավորումներ» մասնագիտությունը։
	2. Ընդունվել է մասնակի․
Համապատասխանության ցանկերը հանվել են նախագծից, որոշման նախագծով նախատեսվում է կիրառության մեջ գտնվող և նոր ցանկերի համապատասխանեցման գործընթաց, որի շրջանակում կդիտարկվի նշված մասնագիտությանն առնչվող հարցը:


	Հաշվի առնելով տեղեկատվական տեխնոլոգիաների արագ զարգացումը, թվային ենթակառուցվածքների ընդլայնումը, ինչպես նաև պետական և մասնավոր հատվածներում տեղեկատվական անվտանգության ապահովման կարևորությունը՝ առաջարկում ենք Նախագծի հավելված 2-ում Բարձրագույն կրթության մասնագիտությունների ցանկի «06 Տեղեկատվական և հաղորդակցական տեխնոլոգիաներ» բնագավառում ներառել նոր մասնագիտություն՝ «Տվյալների վերլուծություն և կիբեռանվտանգություն»։
Ժամանակակից աշխարհում տվյալների ծավալները շարունակաբար աճում են, իսկ կազմակերպությունների և կառավարման համակարգերի գործունեությունը մեծապես հիմնված է տվյալների հավաքագրման, մշակման, պահպանման և վերլուծության վրա։ Միևնույն ժամանակ, թվային համակարգերի լայն կիրառումը և տեղեկատվական ենթակառուցվածքների զարգացումը հանգեցնում են կիբեռսպառնալիքների և տեղեկատվական ռիսկերի աճին։ Այս պայմաններում առաջանում է այնպիսի մասնագետների պատրաստման անհրաժեշտություն, ովքեր կունենան համակցված և խորացված գիտելիքներ տվյալների վերլուծության, տեղեկատվական անվտանգության և կիբեռանվտանգության ոլորտներում, կկարողանան բացահայտել տվյալների հիման վրա առաջացող ռիսկերն ու խոցելիությունները, մշակել պաշտպանական մեխանիզմներ և ապահովել տեղեկատվական համակարգերի անվտանգ ու արդյունավետ գործարկումը։
	3. Ընդունվել է մասնակի․
Համապատասխանության ցանկերը հանվել են նախագծից։
Ցանկն ունենալու է դինամիկ բնույթ և պարբերաբար վերանայվելու է: Որևէ նոր մասնագիտության ընդգրկումը ցանկում հնարավոր է որևէ բուհի կողմից համապատասխան հիմնավոր հայտի առկայության պարագայում։

	1. Պաշտպանության նախարարություն
	18.03.2026 թ.

	
	N Մ-21180-2026

	2026 թվականի մարտի 2-ի Ձեր N 01/9.3/6439-2026 գրությամբ ներկայացված «Բարձրագույն կրթության մասնագիտությունների, դրանց դասիչների (ներառյալ կարգավորվող մասնագիտությունների վերաբերյալ հատուկ նշումը) և դրանց որակավորումների և համապատասխանության ցանկերը հաստատելու մասին» Կառավարության որոշման նախագծի ուսումնասիրության արդյունքներով առաջարկում ենք նախագծով հաստատվող հավելված 2-ում ընդգրկված «103801.00.7 Պաշտպանական-անվտանգային գործունեություն» և «103802.00.7 Պետական և ռազմական կառավարում» մասնագիտությունները ներառել «103101.00.7 Միավորումների և զորամասերի կառավարում» մասնագիտությունից հետո:

	1. Ընդունվել է․
Համապատասխանության ցանկերը հանվել են նախագծից, առաջարկությունը հաշվի կառնվի հետագայում կրթական ծրագրերի համապատասխանության գործընթացն իրականացնելիս։

	1. Առողջապահության նախարարություն
	09.03.2026 թ.

	1. 
	N ԱԱ/05/7617-2026

	Առողջապահության նախարարությունը «Բարձրագույն կրթության մասնագիտությունների, դրանց դասիչների, (ներառյալ կարգավորվող մասնագիտությունների վերաբերյալ հատուկ նշումը) և դրանց որակավորումների և համապատասխանության ցանկերը հաստատելու մասին» Հայաստանի Հանրապետության կառավարության որոշման նախագծի վերաբերյալ առաջարկում է կազմակերպել համատեղ քննարկում:

Ըստ ի պատասխան ԿԳՄՍՆ 10.04.2026թ. թիվ  N  01/9.3/11787-2026 գրությանը ներկայացված 16.04.2026թ. N ԱԱ/05/12422-2026 գրության՝ Առողջապահության նախարարությունը «Բարձրագույն կրթության մասնագիտությունների, դրանց դասիչների, (ներառյալ կարգավորվող մասնագիտությունների վերաբերյալ հատուկ նշումը) և դրանց որակավորումների և համապատասխանության ցանկերը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություներ չունի:
Միաժամանակ առաջարկում եմ, որ վերոգրյալ որոշման նախագծի հավելվածի ցանկի «0915 Հարբժշկական ծառայություններ» բառերը փոխարինել «0915 Հարբժշկական թերապիաներ և վերականգնում» բառերով:


	1. Ընդունվել է ․
Աշխատանքային հանդիպումը կազմակերպվել է 2026 թվականի ապրիլի 7-ին, քննարկվել են բարձրացված մտահոգությունները, նախագծի փոխհամաձայնեցված  տարբերակը կրկին ներկայացվել է Առողջապահության նախարաության կարծիքին՝ 10.04.2026թ. թիվ  N  01/9.3/11787-2026 գրությամբ: 
 









Ընդունվել է․

	1. Ներքին գործերի նախարարություն
	10.03.2026 թ.

	1. 
	N 43/6/63895-26

	Առաջարկվում է նախագծի վերնագիրը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասին, իսկ նախագիծը՝ «Բարձրագույն կրթության և գիտության մասին» օրենքի 35-րդ հոդվածի 1-ին մասի 2-րդ կետին՝ նախատեսելով կարգավորումներ բարձրագույն կրթության մասնագիտությունների ուսուցման ձևերի վերաբերյալ։ 
	1. Ընդունվել է

	Նախագծի համաձայն` 1032 Անձի և սեփականության պաշտպանություն մասնագիտությանը համապատասխանեցվելու են ներկայումս սահմանված՝ Անվտանգությունն արտակարգ իրավիճակներում և Ոստիկանական գործ մասնագիտությունները: Սակայն ոստիկանության և փրկարար ծառայության լիազորություններն ու գործառույթներն ընդգրկում են ավելի լայն շրջանակ, քան զուտ անձի և սեփականության պաշտպանությունն են: Ուստի գտնում ենք, որ Հանրային անվտանգություն ձևակերպումը ավելի ամբողջական է բնութագրում ոստիկանական և փրկարար ծառայության գործունեության շրջանակները:
Միաժամանակ, ՀՀ կառավարության 2024 թվականի դեկտեմբերի 12-ի N 1989-Ն որոշմամբ հաստատված ՀՀ ներքին գործերի նախարարության կրթահամալիրի կանոնադրության 9-րդ կետի 1-ին ենթակետի համաձայն՝ կրթահամալիրի գործունեության նպատակներից մեկը հանրային անվտանգության ոլորտում, այդ թվում՝ ոստիկանական և փրկարարական կրթությամբ մասնագետների պատրաստումն է:
Հանրային անվտանգություն մասնագիտությունն իր մեջ կարող է ներառել ոչ միայն ՀՀ ներքին գործերի նախարարության, այլև` հանրային անվտանգության ապահովման գործառույթ ունեցող այլ մարմինների և ստորաբաժանումների (օրինակ՝ ազգային անվտանգության ծառայության, քրեակատարողական ծառայության) գործունեության ոլորտները:
Հաշվի առնելով վերոգրյալը՝ առաջարկվում է նախագծով հաստատված հավելվածներում Անձի և սեփականության պաշտպանություն բառերը փոխարինել Հանրային անվտանգություն բառերով։
	2. Ընդունվել է

	1. Շրջակա միջավայրի նախարարություն
	10.03.2026 թ.

	
	N 1/11.3/1917-2026

	Նախագծի վերաբերյալ դիտողություն և առաջարկություն չունի։
	

	1. Աշխատանքի և սոցիալական հարցերի նախարարություն
	12.03.2026 թ.

	
	N ԱԹ//9038-2026

	Նախագծի վերաբերյալ առաջարկություններ և դիտողություններ չունի։

	

	1. Քաղաքաշինության կոմիտե
	17.03.2026 թ.

	1. 
	N 01/18.8/3795-2026

	«Բարձրագույն կրթության մասնագիտություն-ների, դրանց դասիչների (ներառյալ կարգավորվող մասնագիտությունների վերաբերյալ հատուկ նշումը) և դրանց համապատասխան տրվող որակավորումների և համապատասխանության ցանկերը  հաստատելու մասին» Հայաստանի Հանրապետության կառավարության որոշման նախագծի փաթեթը (այսուհետ՝ Նախագիծ) սահմանված կարգով ուսումնասիրվել է ՀՀ քաղաքաշինության կոմիտեում (այսուհետ՝ Կոմիտե), որի վերաբերյալ հայտնում եմ հետևյալը․ 
«Բարձրագույն կրթության և գիտության մասին» օրենքի 3-րդ հոդվածի 1-ին մասի 11-րդ և 14-րդ ենթակետերով սահմանված համապատասխան «հետավարտական լրացուցիչ ուսումնառություն» և «կարգավորվող մասնագիտություն» հասկացություններից բխող դրույթները քաղաքաշինության բնագավառում կարգավորվում են «Քաղաքաշինության մասին» օրենքով, մասնավորապես՝ «Քաղաքաշինության բնագավառում շարունակական մասնագիտական զարգացումը և մասնագիտական գործունեությանը ներկայացվող հիմնական պահանջները» գլխով, «Ճարտարապետական գործունեության մասին» օրենքի «Ճարտարապետի և ճարտարագետ-կոնստրուկտորի արտոնագրումը» վերտառությամբ գլխով, ՀՀ քաղաքաշինության կոմիտեի նախագահի 2023 թվականի օգոստոսի 23-ի «Քաղաքաշինության բնագավառում շարունակական մասնագիտական զարգացումն ապահովող միջոցառումների կազմակերպմանը, իրականացմանը և մասնակցությանը ներկայացվող պահանջները և շարունակական մասնագիտական զարգացման յուրաքանչյուր տեսակի գծով շնորհվող ՇՄԶ կրեդիտների քանակը և դրանց շնորհման չափորոշիչները սահմանելու մասին» N 06-Ն հրամանով, ՀՀ կառավարության 2024 թվականի ապրիլի 4-ի «Քաղաքաշինության բնագավառում վերաորակավորման կարգը հաստատելու մասին» N 478-Ն որոշմամբ, ինչպես նաև «Լիցենզավորման մասին» օրենքի 13-րդ հոդվածով սահմանված մասնագիտական որակավորման պահանջներով։
Հարկ է նշել, որ Նախագծի N1 հավելվածով սահմանված կարգավորումները, մասնավորապես՝ «հետավարտական լրացուցիչ ուսումնառություն» և «կարգավորվող մասնագիտություն» հասկացությունները չեն կարող տարածվել քաղաքաշինության բնագավառի՝ 0731 «Ճարտարապետություն, քաղաքային և տարածական պլանավորում» և 0732 «Շինարարական կառույցների և քաղաքացիական ճարտարագիտություն» մասնագիտությունների վրա, քանի որ տվյալ ոլորտում մասնագիտական գործունեության պահանջներն արդեն իսկ կարգավորվում են հատուկ ոլորտային օրենսդրությամբ։
Միաժամանակ անհրաժեշտ է նշել, որ նախատեսվող փոփոխությունները կարող են առաջացնել համապատասխան փոփոխություններ կատարելու անհրաժեշտություն նաև «Քաղաքաշինության մասին» օրենքում, «Ճարտարապետական գործունեության մասին» օրենքում, ՀՀ քաղաքաշինության կոմիտեի նախագահի 2023 թվականի օգոստոսի 23-ի N 06-Ն հրամանում, ինչպես նաև ՀՀ կառավարության 2024 թվականի ապրիլի 4-ի N 478-Ն որոշման մեջ։
Ելնելով մասնագիտությունների միջազգային չափանիշներին համապատասխան դասակարգման կարևորությունից, կրթական աստիճանների և մասնագիտական ուղղությունների հստակ տարանջատման անհրաժեշտությունից, ինչպես նաև միջազգային կրթական համակարգերի հետ համադրելիության ապահովման պահանջից՝ առաջարկում եմ կազմակերպել աշխատանքային քննարկում։
Այսպիսով, Կոմիտեն վերահաստատում է իր պատրաստակամությունը մասնակցելու հետագա աշխատանքային քննարկումներին՝ առավել արդյունավետ և համակարգված լուծումներ ապահովելու նպատակով։

	1. Ընդունվել է․
Հաշվի առնելով Քաղաքաշինության կոմիտեի կողմից նշված հիմնավորումները ու կարգավորող իրավական ակտերի առկայությունը՝ հետագայում Մասնագիտացված կառույցի գործառույթների շրջանակում կքննարկվեն ճարտարապետության և շինարարության ոլորտների մասնագիտությունները կարգավորվող մասնագիտությունների շարքում ներառման հարցերը։ 

	1. Կադաստրի կոմիտե
	19.03.2026 թ.

	1. 
	N ՍԹ/4481-2026

	Ի պատասխան Ձեր 2026 թվականի մարտի 2-ի N 01/9.3/6444-2026 գրության՝ «Բարձրագույն կրթության մասնագիտությունների, դրանց դասիչների (ներառյալ կարգավորվող մասնագիտությունների վերաբերյալ հատուկ նշումը) և դրանց որակավորումների և համապատասխանության ցանկերը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
  Առաջարկում ենք Նախագծի N 3 հավելվածի՝ «ՀՀ ԿԳՄՍ նախարարի 2024 թվականի մարտի 22-ի N 17-Ն հրամանով հաստատված՝ ՀՀ գիտական աստիճաններ շնորհելու մասնագիտությունների և առաջարկվող նախագծի մասնագիտությունների համապատասխանեցման» ցանկում՝ 
ՀՀ կառավարության 2014 թվականի հոկտեմբերի 23-ի N 1191-Ն որոշմամբ հաստատված ՀՀ բարձրագույն մասնագիտական կրթության մասնագիտությունների ցանկում ներառված «Ե․23․06 Գեոդեզիա, ներառյալ քարտեզագրություն և կադաստր» մասնագիտությունը ընդգրկել ՀՀ բարձրագույն մասնագիտական կրթության մասնագիտությունների նախագծի «0731 Ճարտարապետություն, քաղաքային և տարածական պլանավորում» խմբում՝ չներառելով «0532 Գիտություններ Երկրի մասին» խմբում, քանի որ մասնագիտությունն աշխարհի բազմաթիվ համալսարաններում դիտարկվում է որպես տեխնիկական (ինժեներական) ուղղություն։ Դա պայմանավորված է այն հանգամանքով, որ գեոդեզիան լայնորեն կիրառվում է ինժեներական հետազոտությունների, տարածական պլանավորման, քաղաքաշինության, շինարարության և հողերի կառավարման գործընթացներում։ Մասնավորապես՝ այն կարևոր դեր ունի տարբեր ինժեներական նախագծերի իրականացման, տարածքների չափագրման, քարտեզագրման և կադաստրային աշխատանքների կազմակերպման գործում։
   Այդ պատճառով միջազգային կրթական դասակարգման համակարգերում (մասնավորապես UNESCO-ի կողմից մշակված ISCED (International Standard Classification of Education) համակարգում) գեոդեզիան հաճախ ընդգրկվում է ճարտարապետության և շինարարության ոլորտին առնչվող տեխնիկական մասնագիտությունների շարքում։
   Միաժամանակ առաջարկում ենք Նախագծի N 3 հավելվածի «0731 Ճարտարապետություն, քաղաքային և տարածական պլանավորում» խմբում ներառել նաև «0532 Գիտություններ Երկրի մասին» խմբում ընդգրկված «Գեոմատիկա», «Գեոինֆորմատիկա», «Գեոդեզիա» և «ԱՏՀ» մասնագիտությունները, քանի որ վերջիններս հանդիսանում են տեխնիկական-ինժեներական ուղղվածությամբ մասնագիտություններ:
	1. Ընդունվել է․
Համապատասխանության ցանկերը հանվել են նախագծից, առաջարկությունները հաշվի կառնվեն հետագայում կրթական ծրագրերի համապատասխանության գործընթացն իրականացնելիս։

	1. Պետական եկամուտների կոմիտե
	11.03.2026 թ.

	1. 
	N 01/3-4/14943-2026

	ՀՀ ԿԱ ՊԵԿ նախագահի 29.06.2012թ․ «Վարձու աշխատողի, պայմանագրային եկամուտ ստացող ֆիզիկական անձի, փորձնակի և մասնագիտական ուսուցում անցնող աշակերտի անհատական տվյալների գրանցման հայտի» ձևը հաստատելու մասին» N 197-Ն հրամանի հավելվածով հաստատված գրանցման հայտի լրացման կարգի 27-րդ կետին համապատասխան, գլուխ 2-ի «Մասնագիտություն(ներ)» 4.2.1 սյունակում լրացվում է աշխատողի մասնագիտության կոդը (ծածկագիրը) ըստ մասնագիտական կրթության՝ Հայաստանի Հանրապետության կառավարության 2006 թվականի հունվարի 12-ի N 73-Ն և Հայաստանի Հանրապետության կառավարության 2014 թվականի հոկտեմբերի 23-ի N 1191-Ն որոշումներով հաստատված ցանկերի («Նախնական մասնագիտական (արհեստագործական) և միջին մասնագիտական կրթության մասնագիտությունների» և «Բարձրագույն մասնագիտական կրթության մասնագիտությունների» («Բարձրագույն մասնագիտական կրթության մասնագիտությունների և որակավորումների») համաձայն:
Նախագծով Հայաստանի Հանրապետության կառավարության 2014 թվականի հոկտեմբերի 23-ի N 1191-Ն որոշումն ուժը կորցրած է ճանաչվում, սակայն նշված որոշմամբ հաստատված (մասնագիտությունների կոդերով ծածկագրերով) արդեն իսկ ներկայաված են բազմաթիվ գրանցման հայտեր, որոնցում նշված կոդերի նախագծով փոփոխության դեպքում կփոխվի նաև նախկինում տրված գրանցման հայտերում նշված մասնագիտությունը։ Այսպես, օրինակ, նշված որոշմամբ հաստատված 054101.00.6 կոդին համապատասխանում է «Երկրաբանություն» մասնագիտությունը, և նախագծով որևէ այլ մասնագիտություն նշված կոդով չպետք է սահմանվի, այլապես 0541 կոդին «Մաթեմատիկա» մասնագիտությունը սահմանելու դեպքում բոլոր նախկինում տրված   0541 կոդով «Երկրաբանություն» մասնագիտությունը կփոխվի «Մաթեմատիկա» մասնագիտության, ինչը չի համապատասխանի աշխատողի իրական մասնագիտությանը։
Հաշվի առնելով վերոգրյալը, նախագծով դասակարգչի ներկայացված փոփոխությունները խնդիրներ չեն առաջացնի ՀՀ ՊԵԿ էլեկտրոնային կառավարման համակարգի ծրագրային ապահովման մեջ, եթե ՀՀ կառավարության 23.10.2014թ․N 1191-Ն որոշման հավելվածով հաստատված մասնագիտությունների որևէ կոդ նախագծով չօգտագործվի որևէ այլ մասնագիտության համար։
	1. Չի ընդունվել․
Բարձրագույն կրթության մասնագիտությունների ցանկերը համաշխարհային պրակտիկայում, ընդհանուր առմամբ և մասնավորապես ՀՀ‑ում անընդհատ զարգացող, դինամիկ համակարգեր են հանդիսանում։ Մասնագիտությունների ցանկերը միջազգային պահանջներով և երկրի զարգացմամբ պայմանավորված պարբերաբար լրացվող և վերանայվող ցանկեր են, դրանց փոփոխությունները չեն կարող սահմանափակվել այլ ոլորտներում գործող համակարգերով։ Ելնելով վերոգրյալից՝ առաջարկում ենք ՀՀ ՊԵԿ էլեկտրոնային կառավարման համակարգում համապատասխան փոփոխություններ կատարել՝ փոխկապակցելով օգտագործվող դասիչները համապատասխան մասնագիտությամբ բուհը ավարտելու տարեթվի հետ։ Նշենք նաև, որ նոր դասիչներով ընդունելությունը կատարվելու է 2027/2028 ուսումնական տարվանից սկսած, այդ դասակարգիչներով սովորողները կավարտնեն  միայն 2030 թվականի կեսից։

	1. Վիճակագրական կոմիտե
	11.03.2026 թ.

	2. 
	N ՎԿ/2-03/670-2026

	Նախագծի փաթեթի վերաբերյալ, վիճակագրական գործառույթների շրջանակում առաջարկություն առկա չէ:

	

	
14.ՀՀ կենտրոնական բանկ
	22.04.2026թ.


	
	N 15.1-07/391-26


	«Բարձրագույն կրթության մասնագիտությունների և դրանց դասիչների (ներառյալ կարգավորվող մասնագիտությունների վերաբերյալ հատուկ նշումը), դրանց ուսուցման ձևերի և դրանց համապատասխան տրվող որակավորումների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի:

	

	
15. Արդարադատության նախարարություն
	30.04.2026 թ.

	
	 №/27.2.2/22912-2026

	«Բարձրագույն կրթության մասնագիտությունների և դրանց դասիչների (ներառյալ կարգավորվող մասնագիտությունների վերաբերյալ հատուկ նշումը), դրանց ուսուցման ձևերի և դրանց համապատասխան տրվող որակավորումների ցանկը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի վերնագրի և լիազորող նորմի միջև առկա է բովանդակային անհամապատասխանություն, մասնավորապես, լիազորող նորմը նախատեսում է առանձին կարգավորման օբյեկտներ՝ բարձրագույն կրթության մասնագիտությունների և դրանց դասիչների ցանկեր, ուսուցման ձևեր, ինչպես նաև դրանց համապատասխան տրվող որակավորումների ցանկեր:
Մինչդեռ, Նախագծի վերնագրի ձևակերպումից  ստեղծվում է մի իրավիճակ, երբ  հաստատվում է նաև «ուսուցման ձևերի ցանկ», ինչը չի բխում լիազորող նորմի տրամաբանությունից։ Իրականում լիազորող նորմը ենթադրում է ոչ թե ուսուցման ձևերի ցանկի հաստատում, այլ ուսուցման ձևերի հաստատում և դրանց հետ կապված՝ համապատասխան որակավորումների ցանկի հաստատում որպես առանձին կարգավորման առարկա։ 
Ուստի, նկատի ունենալով վերոգրյալը անհրաժեշտ է Նախագծի վերնագիրը համապատասխանեցնել լիազորող նորմին: Նշվածով պայմանավորված անհրաժեշտ է շտկել նաև Նախագծի 1-ին կետը և Նախագծի Հավելվածի (այսուհետ՝ Հավելված) վերնագիրը:
2. Նախագծի 2-րդ կետի 1-ին ենթակետով նախարարին վերապահված լիազորության ձևակերպումից հստակ չի բխում, թե Հայաստանի Հանրապետության բարձրագույն մասնագիտական կրթության և գիտական աստիճաններ շնորհելու մասնագիտությունների (նաև դասիչների) և որակավորումների համապատասխանության ցանկերը ինչ իրավական ակտի ձևով են հաստատվելու։
Եթե այդ ցանկերը նախատեսվում է ընդունել որպես նորմատիվ իրավական ակտ, ապա հարկ է նկատել, որ դրանք իրենց անորոշ թվով սուբյեկտների նկատմամբ պարտադիր կիրառելիությամբ կսահմանեն վարքագծի ընդհանուր կանոններ, իսկ այդ դեպքում դրանց ընդունման համար անհրաժեշտ լիազորող նորմը պետք է հստակ և ուղղակիորեն բխի օրենքից։ Մինչդեռ, Նախագծով նման լիազորության բավարար և որոշակի իրավական հիմք ամբողջությամբ չի ապահովվում։
3. Հիմնավորման մեջ նշվում է, որ Նախագծով սահմանվում է «մասնագիտություն» հասկացությունը՝ ներկայացնելով դրա բովանդակային նկարագրությունը։ 
Սակայն այս առումով, անհրաժեշտ է հաշվի առնել, որ Նախագծի ընդունման համար հիմք հանդիսացող լիազորող նորմը վերաբերում է բարձրագույն կրթության մասնագիտությունների ցանկի, դասիչների, ուսուցման ձևերի և որակավորումների հաստատմանը և չի նախատեսում ընդհանուր բնույթի հասկացությունների սահմանում։
Այս համատեքստում ձևակերպումը ընկալվում է որպես ընդհանուր նորմատիվ սահմանում, այլ ոչ թե տվյալ որոշման կիրառման շրջանակում օգտագործվող գործառնական մեկնաբանություն։
Հաշվի առնելով վերոգրյալը՝ նպատակահարմար է հստակեցնել համապատասխան դրույթի կարգավիճակը՝ այն ձևակերպելով որպես սույն որոշման կիրառման նպատակներով տրվող սահմանում («սույն որոշման իմաստով»)՝ դրանով իսկ բացառելով դրա ընդհանրական կիրառման կամ մեկնաբանման հնարավորությունը։
4. Հավելվածում ներառված պարբերությունը անհրաժեշտ է դիտարկել որպես ծանոթագրություն և նախատեսել առանձին համարակալված պարբերության տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի կարգավորումը:

	







1.Ընդունվել է․











2.Ընդունվել է.
Բարձրագույն մասնագիտական կրթության և գիտական աստիճաններ շնորհելու մասնագիտությունների (նաև դասիչների) և որակավորումների համապատասխանության ցանկերը հաստատվելու են ԿԳՄՍ նախարարի հրամանով, այն լինելու է լոկալ, կրելու է խորհրդատվական բնույթ:
Նախարարին վերապահված լիազորությունը բխում է «Բարձրագույն կրթության և գիտության մասին» օրենքի 36-րդ հոդվածի ընդհանուր տրամաբանությունից, մասնավորապես 1-ին մասի 6-րդ և 22-րդ կետերից, ըստ որոնց «բարձրագույն կրթության և գիտության ոլորտներում Լիազոր մարմինը՝
6) բուհերի ուսումնական գործընթացի կազմակերպմանն աջակցելու նպատակով հաստատում է խորհրդատվական բնույթի մեթոդաբանություններ, ուղեցույցներ, օրինակելի կարգեր, այդ թվում` ակադեմիական բարեվարքության օրինակելի կանոնակարգը. 22) իրականացնում է Հայաստանի Հանրապետության օրենքներով և Կառավարության որոշումներով սահմանված այլ գործառույթներ:»:

3.Ընդունվել է 




























4.Ընդունվել է 



	Վարչապետի աշխատակազմ
	

	Իրավաբանական վարչություն
1. Գործող ՀՀ կառավարության 2014 թվականի հոկտեմբերի 23-ի N 1191-Ն որոշման հավելվածով սահմանված՝ 042101.00.6 դասիչին համապատասխան «իրավագիտություն» մասնագիտությունը սույն նախագծի շրջանակներում առաջարկվում է փոխել «իրավունք» մասնագիտությամբ, մինչդեռ պարզաբանված չէ նման փոփոխություն կատարելու հիմնավորվածությունը:








2. Նախագծի հավելվածում որոշ մասնագիտությունների համար նախատեսված չէ դոկտորի որակավորման պահանջ, ինչը ունի լրացուցիչ պարզաբանման անհրաժեշտություն, օրինակ՝ նախագծի հավելվածի 1013, 1014, 1015, 1041, 1088 դասիչներին համապատասխան մասնագիտությունների դեպքում:

	1.Ընդունվել է.
Պարզաբանումն հետևյալն է.
Նախագիծը մշակվել է համաձայն ISCED-ի, որում 0421 ոլորտը կոչվում է Law և ավելի լայն սահմաններ ունի, այդ թվում ներառում է իրավագիտությունը, 0421 դասիչի ներքո բուհերի կողմից կարող են իրականացվել տարբեր կրթական ծրագրեր: Իրավագիտություն/իրավաբանություն  եզրույթը թարգմանվում է Jurisprudence կամ Legal Science: «Իրավունք» եզրույթը կիրառելն ավելի համակարգային կարգավորում է, բխում է և նախագծի ընդունման նպատակներից՝ապահովել միջազգային համադրելիությունը, ստեղծել մասնագիտությունների և կրթական ծրագրերի թվային ռեեստրի հիմք, ապահովել մասնագիտությունների և որակավորումների ինտեգրումը որակավորումների եվրոպական/միջազգային շրջանակի հետ՝ դյուրինացնելով դիպլոմների ճանաչելիությունը: Այն լիովին համահունչ է ISCED-F դասակարգմանը, մասնավորապես 0421 Law դասիչին, ինչպես նաև Եվրոպական տարածքի որակավորումներին (օրինակ՝Bachelor of Laws-LL.B-Իրավունքի բակալավր, այլ ոչ Bachelor of Jurisprudence): Հարկ է նկատել, որ գործող ՀՀ կառավարության 2014 թվականի հոկտեմբերի 23-ի N 1191-Ն որոշման հավելվածով ևս կիրառված են «042 Իրավունք» և «0421 Իրավունք» դասիչները:
2.Ընդունվել է մասնակի.
1088 դասիչի պարագայում, որպես ծառայություններ բնագավառի միջոլորտային ուսումնասիրությունների ոլորտ,  լրացվել է դոկտորի որակավորումը, իսկ 1013, 1014, 1015, 1041 դասիչների ուղղությամբ դոկտորական կրթություն և որակավորում հետագայում հնարավոր կլինի  ստանալ վերոնշյալ միջոլորտային դասիչի ներքո:


	Սոցիալական հարցերի վարչություն
	

	1. Նախագծի 1-ին կետով հաստատվում են բարձրագույն կրթության մասնագիտությունների և դրանց դասիչների (ներառյալ կարգավորվող մասնագիտությունների վերաբերյալ հատուկ նշումը), դրանց համապատասխան տրվող որակավորումների ցանկը և դրանց ուսուցման ձևերը, սակայն նախագծի հավելվածում կարգավորվող մասնագիտությունների շրջանակն ամբողջական չէ (սահմանափակված է միայն բժշկական մասնագիտություններով): Նկատի ունենալով, որ վարչապետի 29.01.2026թ. N 70-Ա որոշմամբ հաստատված «Բարձրագույն կրթության և գիտության մասին» օրենքի կիրարկումն ապահովող միջոցառումների ցանկի 7-րդ կետով նախատեսված է նաև կարգավորվող մասնագիտությունների  ցանկը հաստատելու մասին Կառավարության առանձին որոշման ընդունում, ինչպես նաև հաշվի առնելով այն հանգամանքը, որ սույն նախագծով հաստատվող բարձրագույն կրթության մասնագիտությունների և դրանց դասիչների ցանկը կիրառվելու է 2027-2028 ուսումնական տարվանից՝ առաջարկում ենք քննարկել այդ երկու նախագծերի համաժամանակյա ընդունման հնարավորությունը:

	1.Չի ընդունվել.
երկու նախագծերի համաժամանակյա ընդունումը նպատակահարմար չէ:
ՀՀ վարչապետի 29.01.2026թ. N 70-Ա որոշմամբ հաստատվել է միջոցառումների ցանկ, որով արդեն իսկ դրանք ամրագրված են որպես առանձին միջոցառումներ: Ներկայացված նախագիծը վերաբերում է բարձրագույն կրթության մասնագիտությունների և որակավորումների ընդհանուր ցանկին, որում ներառված են նաև կարգավորվող մասնագիտութունները՝ համապատասխան նշումով: Այն ճկուն  է լինելու հետագա փոփոխությունների համար,մասնավորապես մասնագիտությունների կարգավորվող բնույթի վերաբերյալ լրացումների տեսակետից: Նախագծում առայժմ միայն բժշկական մասնագիտություններն են կարգավորվող նշումով (հաշվի են առնվել նաև Քաղաքաշինության կոմիտեի կողմից արված դիտարկումները՝ ճարտարապետության և շինարարության ոլորտների մասնագիտությունները կարգավորվող մասնագիտությունների շարքում չներառելու համար)։
[bookmark: _GoBack]Այդ շարքը նախատեսվում է ընդլայնել մասնագիտական լայն քննարկումներից հետո: «Բարձրագույն կրթության և գիտության մասին» օրենքով նախատեսված է Մասնագիտացված կառույցի ստեղծում (իրականացնելու է կրթական ծրագրերի լիցենզավորման և հավատարմագրման գործընթացները), որի գործառույթների շրջանակում կքննարկվեն տարբեր  ոլորտների մասնագիտությունների արդիականությունն ու պետության համար դրանց առաջնային և ռազմավարական  նշանակությունը, այդ թվում կարգավորվող բնույթը, որից հետո կկատարվեն համապատասխան նշումներ ընդհանուր ցանկում:
ՀՀ վարչապետի 29.01.2026թ. N 70-Ա որոշմաn միջոցառումների 7-րդ կետով նախատեսվում է հաստատել ոչ միայն ցանկ, այլև ուսումնառության տևողություն և կարգը` ներառյալ դրանց ուղղությամբ հետավարտական ուսումնառությանը ընդունելությանը և ամփոփիչ ատեստավորմանը ներկայացվող պահանջները կրթական ծրագրերին ներկայացվող նվազագույն պայմաններն ու պահանջները, և այլ, ու հատկապես շեշտադրված է  կլինիկական ռեզիդենտուրան:
Այս փուլում վերոնշյալ կարգի շրջանակներում քննարկումների արդյունքում հստակ կուրվագծվեն կարգավորվող մասնագիտություններին առնչվող պահանջները, և ըստ այդմ կձևավորվի ցանկ:

	2. Նախագծի 2-րդ կետի 1-ին ենթակետով սահմանվում է, որ որոշման 1-ին կետով հաստատված բարձրագույն կրթության մասնագիտություններին (դասիչներին) և դրանց համապատասխան տրվող որակավորումներին Կառավարության 23.10.2014թ. 23-ի N 1191-Ն որոշման 1-ին կետով և ԿԳՄՍ նախարարի 2024 թվականի մարտի 22-ի N 17-Ն հրամանով հաստատված բարձրագույն մասնագիտական կրթության և գիտական աստիճաններ շնորհելու մասնագիտությունների (նաև դասիչների) և որակավորումների համապատասխանության ցանկերը հաստատվելու են ԿԳՄՍ նախարարի կողմից, սակայն հարկ է նկատի ունենալ, որ «Բարձրագույն կրթության և գիտության մասին» օրենքով ԿԳՄՍ նախարարին նման լիազորություն վերապահված չէ:
 
	2.Նախարարին վերապահված լիազորությունը բխում է «Բարձրագույն կրթության և գիտության մասին» օրենքի 36-րդ հոդվածի ընդհանուր տրամաբանությունից, մասնավորապես 1-ին մասի 6-րդ և 22-րդ կետերից, ըստ որոնց «բարձրագույն կրթության և գիտության ոլորտներում Լիազոր մարմինը՝
6) բուհերի ուսումնական գործընթացի կազմակերպմանն աջակցելու նպատակով հաստատում է խորհրդատվական բնույթի մեթոդաբանություններ, ուղեցույցներ, օրինակելի կարգեր, այդ թվում` ակադեմիական բարեվարքության օրինակելի կանոնակարգը. 22) իրականացնում է Հայաստանի Հանրապետության օրենքներով և Կառավարության որոշումներով սահմանված այլ գործառույթներ:»:

	3. Նախագծի 3-րդ կետով ուժը կորցրած է ճանաչվում Կառավարության 23.10.2014թ. N 1191-Ն որոշումը, իսկ 5-րդ կետով վերապահում է արվում ներառյալ 2026-2027 ուսումնական տարին բարձրագույն ուսումնական հաստատություններ ընդունված սովորողների համար, որոնց պարագայում մինչև ուսումնառության ավարտը շարունակվելու են կիրառվել նախագծի 3-րդ կետով ուժը կորցրած ճանաչվող որոշմամբ հաստատված բարձրագույն մասնագիտական կրթության մասնագիտությունների և որակավորումների ցանկերը: 4-րդ կետի համաձայն էլ՝ սույն որոշումն ուժի մեջ է մտնում 2026 թվականի սեպտեմբերի 10-ից այն դեպքում, երբ սույն նախագծի 1-ին կետով հաստատվող բարձրագույն կրթության մասնագիտությունների և դրանց համապատասխան տրվող որակավորումների ցանկի հիմքով ընդունելությունը, ըստ նախագծի 2-րդ կետի 2-րդ ենթակետի կարգավորման, կազմակերպվելու է 2027-2028 ուսումնական տարվանից: Ըստ այդմ, առաջարկում ենք քննարկել սույն որոշումն ուժի մեջ մտնելու այլ ողջամիտ ժամկետ սահմանելու հնարավորությունը՝ բացառելով նախագծի ներքին հակասությոնները:

	3.Կրթության կազմակերպման գործընթացների առանձնահատկություններով պայմանավորված Նախագծում սահմանվել են տարբեր ժամկետները: Նոր ցանկը 2027-2028 ուստարվա համար կիրառելու համար անհրաժեշտ է, որ նոր մասնագիտությունների դասիչներն ընդգրկվեն տվյալ տարվա համար կառավարության կողմից հաստատվող և մինչև դեկտեմբերի 1-ը հրապարակվող ընդունելության մասնագիտությունների և դրանց համար հանձնվող քննությունների ցանկերում, լիցենզիայի վերաձևակերպման գործընթաց անցնեն, բուհերում ներքին կանոնակարգերն ու փաստաթղթերը համապատասխանեցվեն և այլն: 2026 թվականի սեպտեմբերի 10-ից ուժի մեջ մտնելու ժամկետը նախատեսված է վերոնշյալ աշխատանքներն իրականացնելու, համապատասխանեցման ցանկերը կարգավորելու համար,որ 2027 թ. սեպտեմբերից ուսումնական տարին մեկնարկի նոր կարգավորումներով:  


	4. Նախագծի 5-րդ կետում խոսվում է 3-րդ կետով ուժը կորցրած ճանաչված որոշմամբ (23.10.2014թ. N 1191-Ն) հաստատված ցանկերը կիրառելու ժամկետի մասին, սակայն այդ որոշմամբ հաստատվել են ոչ թե ցանկեր, այլ մեկ ցանկ:
  

	4.Ընդունվել է.



